
BOSANSKI BAND SVIRA ROCK U GIMNAZIJI PRINS WILHELM 

 

FLEN    /  U  petak  uvečer,  četiri  momka  iz 

Vareša  svirat  će  klasike  hard  rocka  u 

koncertnoj  dvorani  gimnazije  „Prins 

Wilhelm“.  U  toku  ove  sedmice,  dok  „Lazy 

River“  borave  u  Flenu,  također  će  snimiti  i 

demo  album  koji  će  biti  poslat  Bosanskim 

radio stanicama. 

Ovog proljeća, srednjoškolska profesorica Mia 

Eilebro  i  zamjenik  direktora  Jonas  Axelsson 

posjetili su Vareš, u Bosni  i Hercegovini  ‐ grad 

partner  grada  Flena.  Rock  band  „Lazy  River“ 

nastupio  je na proslavi Dana škole  i dopao se 

profesorima. 

„Bili  su  zaista  sjajni  ali  nisu  imali 

odgovarajućea  sredstva  ili  mogućnosti  da 

učine  nešto  sa  svojim  talentom“  kaže  Mia 

Eilebro, koja  je u  ime gimnazije Prins Wilhelm 

zadužena  za  program  razmjene  učenika  sa 

školom u Varešu. 

Četiri momka,  svi u dvadesetim godinama, su 

kroz ovaj program  razmjene došli u Flen gdje 

će ostati sedam dana. Snimit će demo album i 

održati koncerte za učenike u četvrtak i petak, 

a  u  petak  uvečer  će  održati  i  koncert  za 

javnost.  Učenici  Medija  programa  su 

fotografirali  band  i  napravili  postere  za 

koncerte. 

„Upoznali  smo  nove  ljude,  naučili  više  o 

tehnologiji  i  dobili  priliku  koristiti  bolju 

opremu. Ovi bubnjevi se jako razlikuju od onih 

koje  ja  koristim  kod  kuće“  kaže  Mersudin 

Kevrić. 

 

 

 

 

 

Denis  Redžepagić,  Mersudin  Kevrić,  Goran 

Čabrajić  i  Bojan  Petrović  zajedno  sviraju 

godinu  i  pol.  Njihova  muzika,  hard  rock  iz 

sedamdesetih  i  osamdesetih  nije  baš 

popularna u Bosni gdje većina sluša hip‐hop  i 

R&B.  Zato  ovi  momci  ne  misle  da  će  moći 

živjeti od svoje muzike i umjesto toga studiraju 

ekonomiju, mašinstvo, informatiku i pravo. 

„Nezaposlenost je velika i da biste dobili posao 

morate imati veze na pravim mjestima. Ako se 

želite  baviti  muzikom,  ne  treba  vam  tako 

mnogo veza ali ono što vam treba jeste novac 

za instrumente“ Kaže Denis Redžepagić. 

 

 

Sljedeći Deep Purple? Band Lazy River koji 
čine Denis Redžepagić, Mersudin Kevrić, 
Goran Čabrajić i Bojan Petrović odmah je 
osvojio srednjoškolsku profesoricu Miu 
Eilebro iz gimnazije Prins Wilhelm u Flenu. 

 

Članak preuzet iz „Eskilstuna Kuriren“ od 
srijede, 16.09.2009. godine 


